
Pasti Mahu:

	 Menurut angka bilangan banyaknya penduduk 

di negara kita Malaysia ini yang baru

mencapai 10 juta lebih itu, dibanding

dengan keluasan, kesuburan dan

kekayaan negara pula, rasanya masih

boleh menampung dan memberikan tempat kepada

warganegaranya dengan wajar. Dalam pada 

itu sebaliknya, mengapa maka para

angota masyarakat beratus ribu

bilangannya yang sudah jadi penganggur

setakat ini. Hal ini rasanya tentulah

ada masalahnya dan sebab-musabab

berlakunya perkara itu.

	 Para anggota masyarakat yang

beratus ribu jadi penganggur itu

kesemuanya mereka pasti mahu makan

setiap hari. Mahu pakaian setiap

hari dan mahukan pula perbelanjaannya 

setiap hari.

	 Persoalan ini hendaklah dipecahkan

juga hendaknya janganlah dipandang

ringan sahaja oleh seluruh masyarakat

umumnya dan pemerintah khususnya.

Seorang anggota masyarakat yang tidak

ada punya pekerjaan, dan tidak ada

pula mempunyai wang simpanan atau

harta bendanya yang mendatangkan hasil

serta tidak ada pula sesiapa yang 

menanggung untuk setiap keperluannya,

nyatalah mereka itu jadi miskin

kemudian jadi papa pula.

	 Dari segi agama Islam

adalah bukan sahaja bencikan

kemiskinan dan kepapaan bahkan

dengan tegas Islam membasmi soal-soal

kemiskinan dan kepapaan itu. Nabi

Muḥammad (S.A.W) reda jadi gembala

Renunglah!
Keruntuhan Akhlak dan Pengangguran

(Oleh: Alimin)

Dalam masa akhir-akhir ini, masyarakat bangsa dan negara kita Malaysia dalam mencapai usianya 11 tahun

merdeka, dan sedang beberapa banyak pula projek-projek pembangunan telah pun dilancarkan. Kalaulah dilihat dengan sekilas

pandang, nyatalah yang keadaannya cukup sihat dan segar. Tetapi di samping itu, manakala ditinjau agak lebih mendalam,

sudah tidak menjadi rahsia lagi, bahawa perkara keruntuhan akhlak dan pengangguran adalah kian bertambah

biak dan meruncingkan suasana seluruhnya. Merupakan “pekung” dalam masyarakat di Malaysia.

Inilah di antara potongan-potongan surat khabar harian yang menunjukkan betapa buruknya keadaan masyarakat di negara kita

gejala-gejala dari keruntuhan moral dan akhlak serta bertambah banyaknya bilangan rakyat yang menganggur.

kambing asalkan ada punya pekerjaan

untuk hidup. Nabi Muḥammad juga

punya pekerjaan dalam hidup. Nabi

Muḥammad juga pernah bersabda menyatakan:

“Kemiskinan dan kepapaan itu membawa

hampir kepada kekufuran”. Yakni jahat

yang tidak mempunyai batasan lagi.

Krisis Moral:

	 Dalam bidang peradaban pula, para

anggota masyarakat kita banyak bilangan

akhlaknya yang telah runtuh. Hal ini

telah terjadi di mana-mana sahaja. Banyak

orang yang tidak berbudi lagi,

banyak orang yang mahu “telanjang”

di khalayak ramai, dan bayak pula mereka

yang ikut nafsu jahatnya semata-mata.

Keadaan-keadaan yang demikian bukanlah diada-adakan

tetapi akan dapat kita lihat dengan

mata kepala kita sendiri.

	 Menjadi pencuri, perompak

dan penyangak nampaknya sudah merupakan

perkara yang lumrah masa sekarang 

ini. Kejadian demikian hampir setiap

hari tersiar di surat-surat khabar.

Dari pondok-pondok di tepi jalan

hinggalah istana telah pernah dipecah oleh

pencuri. Dari wang penuntut-penuntut yang

pergi ke sekolah hingga wang di dalam

bank sudah pernah disamun oleh

penyangak-penyangak itu.

	 Hal yang tak diingini ini berlaku

nampaknya ialah akibat dari keruntuhan

akhlak yang baik dan krisis

moral yang sempurna. Adakah hal yang

demikian harus akan didiamkan begitu

saja, dan dianggap sebagai perkara

yang ringan belaka, ini rasanya, ada

baiknya diperhitungkan dari sekarang.

Kalaulah menurut tamadun yang dianjurkan

oleh Islamisme, entahlah, kalau dengan

tamadun-tamadun isme-isme yang lain, pemupukan

didikan akhlak yang baik itu perlu

sekali diberikan kepada nggota-anggota 

masyarakat. Nabi Muḥammad (S.A.W), juga

para nabi-nabi yang lain adalah diberi

tugas utama oleh Tuhan antara

lain ialah memperbaiki akhlak umat

manusia di dunia ini, sebagaimana

sabdanya:

	 “Buʿithtu liʾutammima makārima al-akhlāq”. 

	 Ertinya: “Aku diutus untuk

menyempurnakan ketinggian akhlak

(moral)”.

	 Hari ini, kita telah berada di dalam

zaman sains dan teknologi,

zaman Soyuz 4 dan Apollo 8, para

pemimpin, para cerdik pandai dan

para intelek sudah ada banyak dalam 

masyarakat kita, maka dengan itu

rasanya soal-soal “titik-titik hitam”

tersebut seharusnya tidaklah akan

berlarutan di sepanjang masa. Setiap

penyakit itu ada ubatnya, dan masa

untuk mengubatinya pun masih ada

lagi. Saya berpendapat, bahawa dua

faktor tersebut itu memang benar-benar

berbahaya kepada masyarakat seluruhnya. Maka

untuk mengatasi kemudian

menghapuskannya sama sekali antara

lain jalannya ialah: Pemerintah perlu

mengambil suatu sikap yang tegas

dan pantas. Para anggota masyarakat

pula janganlah hanya meletakkan

tanggungjawab ini di atas pundak

pemerintah semata-mata, bahkan harus

memberikan kerjasamanya yang wajar.

	 Akan tetapi walau bagaimanapun

perkara yang dikatakan keruntuhan

akhlak dan pengangguran yang telah

sedia berlaku sekarang di negara kita

yang indah permai ini, sudah

merupakan “pekung” dalam masyarakat

di Malaysia.

Renunglah!

Tarian “Perpaduan” yang telah dipertunjukkan di dalam upacara pembukaan “Minggu Perpaduan” di Stadium

Merdeka pada 8 haribulan Februari 1969 yang lalu.




